
O Grupo de Bueu

No veran de 1936 Maruja Mallo ten 34 anos e
vén a Bueu en compaiia do seu mozo Alberto
Fernandez Martinez, tamén cofiecido como Al-
berto Fernandez “Mezquita”. En Bueu xa non
se atopa quen era o seu gran amigo venezola-
no, o escritor, politico e profesor, e futuro presi-
dente da Republica, Rémulo Ga-
llegos, que estivera vivindo na
praia de Beluso ata o mes de de-
cembro do ano anterior, antes de
iniciar o regreso ao seu pais den-
de Barcelona, unha vez derruba- |
daaditaduraqueocondenaraao *
exilio. A

Mais si que se encontran ou-
tros cofiecidos aos que lles apetece recuperar,
saber deles, compartir os dias longos do veran,
manter conversas demoradas, proxectos e xei-
ras de descanso, e gorentar dos areais que Al-
berto, coflecedor xa do territorio, se encargara
de amosarlle a Maruja.

Estes outros compafiieiros son Federico Ri-
bas, José de la Torre, Francisco Escaneo e Johan
Carballeira. Porque outro ausente de Bueu
neste veran do 36 é o profesor e escritor, gran
amigo de Carballeira e Escaneo, que actuan co-
mo padrifios na sua voda coa fermosisima Jo-

Maruja Mallo

sefina Malvido hai catro anos, no 32: o fillo do
Axudante de Marifia, Don Gonzalo, o futuro
premio Nacional de literatura e autor da trilo-
xia Los Gozos y las Sombras, Gonzalo Torrente
Ballester, que se encontra na universidade da
Sorbona en Paris preparando a tese doutoral.

A que se debe que elixan Bueu
como destino? Por que a praia de
Beluso? Poderiamos aventurar
gue as veces as fadas se confabu-
lan para facernos felices e que a-
quel veran prometia selo, ademais

vifia cheo de proxectos; pero, as
m mais das veces, as fadas trabucan-

se e 0 verdn case recén inaugura-
do, rematou prematuramente dun xeito traxi-
co, moi traxico para algin dos compofientes do
grupo. Con todo, o inicio non puido ser mais
prometedor.

Unha vez que deixaron atrds o convulso Ma-
drid, onde viven, Maruja e Alberto empezan a
percorrer unha Galicia que lles debeu parecer a
imaxe real dunha Republica posible, de cambio
e de progreso; non en balde, a Frente Popular
gafara as ultimas eleccidons e moitos dos seus
amigos e conecidos son deputados nas Cortes
espafolas.




Eles mdvense nos ambientes cultos e politi-
zados dunha elite intelectual inmersa nun pro-
ceso acelerado de instrucion publica, queren
levar a cultura adiante polos agochados recan-
tos rurais do pais, e idearon para facelo as Mi-
sidns Pedagoxicas, un invento xenial da Insti-
tucion Libre de Ensefianza, unha das institu-
cidons mais odiadas polo antigo réxime conser-
vador e pola igrexa, e que o franquismo se en-
cargard de extirpar ata as suas raices mais ino-
centes e virxinais. Alberto milita nunha organi-
zacion de orientacion trotskista chamada PO-
UM (Partido Obreiro de Unificacion Marxista),
o que no Bueu daqueles dias debia
sonar mais a estoupido de trono
gue a forza politica organizada, e
probablemente acode a Galicia
para colaborar na inminente cele-
bracidon do congreso do seu parti-
do.

Espafia esta atravesando un mo-
mento alxido de profunda trans-
formacion, onde proliferan as van-
gardas, artisticas, literarias e poli-
ticas. As posibilidades que ofrece a fotografia
son unhadas novas fronteiras estéticas da arte.
Case todo se pode dicir a través da fotografia.
Esta vertixe de modernidade que provoca posu-
ir unha maquina fotografica vai dar lugar en
Bueu a unhas manifestacions sobranceiras e
tera un efecto contaxioso entre os seus practi-
cantes, con duas colecciéns ben documenta-
das: a da familia Masso e a de Attilio Gaggero.
Mais, sé unha delas esta editada, o Aloum de
Masso; deberia existir un probable terceiro
fondo fotografico, o dos irmans Lago Carballal,
da praia de Beluso, non documentado e hoxe
extraviado ou desaparecido. O cine, agas al-
guns intentos de caracter documental relacio-

Alberto Fernandez

nados coa pesca, realizados polos irmans Ma-
ss6, ainda queda un pouco lonxe, fara falta a
enerxia cdsmica dun talento como o de Carlos
Velo para pofielo a rodar; mais tamén chegare-
mos ai. Non parece haber atrancos para esa co-
munidade de mozos que tefen o horizonte co-
mo futuro, e Maruja, como moi poucos artis-
tas, representa como ninguén o espirito das
vangardas.

Se nos preguntamos sobre as razéns que fan
coincidir a un grupo tan especial, creativo e ta-
lentoso en Bueu nese intre histérico, haberia
gue manexar certas doses de casualidade e
mesturalas co determinismo dun-
ha certeza: podia suceder e suce-
deuenBueu.

fmonos remontar uns poucos
anos atras, a 1931. Ese ano no que
se proclamaa Republica somos tes-
temuia do desembarco na vila
dun mozo Torrente de 20 anos che-
gando en autobus, posiblemente
un Cerqueiro procedente de Can-
gas via Aldan con fin de traxecto
en Bueu, onde fora destinado o seu pai como
Axudante de Mariia.

Unha viaxe semellante a esa, vaina realizar
Carlos Deza, protagonista da triloxia Los Gozos
y las Sombras, para arribar a Pueblanueva del
Conde, topdnimo literario de Bueu. O Torrente
gue chega a Bueu atépase cun pobo mariieiro
e conserveiro, socialmente moi estratificado,
cunha gran masa popular de obreiras das con-
servas, campesinos de pequenas veigas e mari-
fleiros que practican unha economia precapi-
talista de autoconsumo, unha modesta clase
media de orixe administrativo e mercantil, un-
ha burguesia conserveira de procedencia cata-
|3 eitaliana, algins deles de alto nivel adquisiti-




vo e poder financeiro, e restos dunha fidalguia
pacega que a partir da redencién dos foros, un-
ha vez desposuidos dos antigos privilexios, van
camifio de incorporarse, de xeito
inevitable, as clases populares. Es-
te tecido social é o escenario argu-
mental da triloxia Los Gozos y las
Sombras.

O gran amigo de Torrente nos a-
nos que vive e casa en Bueu vai ser
un membro desta fidalguia, o poe-
ta, xornalista e futuro alcalde repu-
blicano, José Gémez de la Cueva,
gue asinaba os seus escritos co
pseuddnimo de Johan Carballeira.
Os dous militan no Partido Galeguista, os dous
son escritores, republicanos e por amizade e afi-
nidades literarias, politicas e estéticas, forma-
rdn parted’O Grupo de Bueu.

Outro membro do grupo, sen dubida o menos
politico de todos eles, escasamente influencia-
do polas ideoloxias que polarizan a época, ain-
da que explicitamente republicano, é Federico
Ribas Montenegro. Un home de perfil alegre,
de aspecto galante, amigo de bailes e faladoi-
ros, de demoradas sobremesas nos cafés e casi-
nos. Un extraordinario e temperd debuxante
que traballara como publicista dalgunhas das
mais importantes casas comerciais espanolas e
americanas, e agora reside temporadas en
Bueu porque a sua companeira francesa, Geor-
gina, precisa repousar para recuperarse dunha
feble saude. O seu case parente Gaspar Masso
encargalle o desefo da publicidade da marca
conserveira.

Federico Ribas, que nacera en Vigo, é descen-
dente tamén de fomentadores catalans, seu
pai € dono dun almacén de efectos navais. El é
un “gatsby” aventureiro que xa vivira en Bos Ai-

Rémulo Gallegos

res, Madrid e Paris, sen perder o contacto con
Galicia. Emparentado a través dun tio cos Ma-
ss@, é un dos mozos que aparece retratado no
album familiar nas praias da con-
torna de Bueu a finais dos anos
vinte. E moi probable que, agas
Johan Carballeira, que nacera en
- Vigo pero con casa familiar no lu-
gar do Valado, Federico Ribas, po-
lo seu contacto coavila, sexa o pri-
meiro membro foraneo do grupo
que paire por Bueu e os seus arre-
dores, e que sexa a traveso del,
gue alguns membros, imoslle cha-
mar os “galego madrilefios”, es-
coiten falar de Bueu e acaben por vir cofiecer a
vila e instalarse aqui nalgin momento deses
anos, maiormente nos verans. Isto é o que de-
beu suceder con Rémulo Gallegos e con Al-
berto Fernandez Mezquita.

1976

Patin da casa de Johan Carballeira.




A pegada artistica de Federico Ribas é asom-
brosa pola modernidade e a renovacién que fai
dos conceptos publicitarios, encantadores car-
teis e sedutoras estampas que converten a
marca de conservas na mais vangardista dese
momento en Espafia. Admiramos ainda hoxe
en dia, o deseifo comercial do nome empresa-
rial: MASSO, do que temos un exemplo na
fachada do Museo. Da sia man
saiu un magnifico debuxo custo-
diado nos fondos do Museo que
presidiu durante anos osalénde
xogos do casino, daquela situa-
do no primeiro andar dun casa-
rén de canteria na rua do Prin-
cipe: a imaxe dun santo da ba-
ralla e da fortuna no xogo de in-
vencién propia, ironicamente
denominado San Virelas.

Se cambiamos por un momen-
to de escenario e abandonamos
as ribeiras da Banda do Rio e de
Pescadoira e nos trasladamos a
rda Alcalda de Madrid, topamo-
nos neses anos cun fato de mo-
zos galegos que viven ou estu-
dan na capital. Mantefien fala-
doiros de encontros, un deles no
café Granja el Henar, epicentro
deste tipo de xuntanzas tan en
boga naqueles anos, & que asisten, regular-
mente ou de xeito esporadico, os irmans
Dieste, Laxeiro, Federico Ribas, Suarez Picallo,
Eugenio Granell, Ferndndez Senddn, Lorenzo
Varela, Fernandez Mazas, Otero Pedrayo, Cas-
telao e Fernandez Mezquita. Moi posiblemen-
te sera neste lugar da rua Alcala, onde Rdmulo
Gallegos, que chegara a Espafia exiliado en
1932, e é un participante entusiasta do barullo

Johan Carballeira

Federico Ribas

das tertulias, escoite falar de Bueu. O exsena-
dor, consagrado novelista e futuro presidente
da Republica venezolana, ao mesmo tempo,
esta buscando un lugar tranquilo onde escribir,
e probablemente sexa Federico Ribas, que dis-
pon de vivenda en Bueu, unha das casas de ca-
seiros da finca Silveiras, cedida polas suas pa-
rentas as Barreras Massd, quen o alente e con-
venza de emprender aviaxe.

Probard sorte por primeira vez
no veran do 34 e o resultado para
o matrimonio composto por Ro-
mulo e Teo non pode ser mais sa-
tisfactorio.

Atranquilidade, a belezadaribe-
ira do areal de Beluso, o bo acolle-
mento por parte da xente mari-
feira, son mais que suficientes
para que se animen a recuncar no
veranvindeiro.

Segundo o escritor mexicano
Andrés Iduarte, que viaxa a Bueu
co matrimonio Gallegos, a elec-
cion galega de Rdmulo débese ao
xentilicio do seu apelido e a unha
posible procura da orixe local dos
seus antepasados. “Os venezola-
nos”, como eran cofecidos pola
xente do lugar, parardn en Beluso
dous verans: o do 34 e o veran de
1935, esta ultima estadia alongada até o mes
de decembro, no que abandonan definitiva-
mente Bueu e retornan a Venezuela dende o
porto de Barcelona.

Son xeiras de paseos e xogos, de conversas e
escrita, xuntanzas, de debullar as novidades
literarias e cultivar o espirito da amizade; ta-
mén de darlle corpo a proxectos compartidos,
sobre todo literarios, artisticos e politicos.




Deste ambiente participan Federico Ribas,
Romulo Gallegos, Gonzalo Barrios, Johan Car-
balleira, Andrés Iduarte, Torrente Ballester e
Ferndandez Mezquita. Ademais dos paseos dei-
ca a Roiba, Tuia ou Mourisca, outro punto de
encontros constitieno eses establecementos
tan propios da época que eran o
de tendataberna e casa de comi-
da, todoauntempo.

Non temos datos que nos per-
mitan afirmar que Maruja Mallo
estivese en Bueu nalgun veran
previo ao do 36. Si poderiamos
aventurar a posibilidade de que §§
Castelao, nalgins momentos, ti- o
vese participacién en encontros

edicion; Maruja Mallo debuxa apuntes e esbo-
zos para futuros cadros para unha serie que vai
nomear La religion del trabajo; Gonzalo To-
rrente, dende Paris, envia novidades literarias
através de Josefina, xa tefien dous fillos e Gon-
zalo estd degoirando regresar; Federico Ribas
desefia modernas estampas pu-
blicitarias nas que utiliza a Geor-
ginade modelo.

A este creativo escenario vaise
incorporar o que consideramos o
ultimo integrante do Grupo de
Bueu: o fotdgrafo José Suarez,
que anda movéndose polo Mo-
rrazo, buscando localizacions pa-
ra realizar un documental encar-

Xosé Sudrez

con membros deste grupo, xa

gue era un habitual de Bueu, amigo e irman po-
litico de Carballeira. Castelao estivera en Bueu
en multiples ocasions, entre outras iniciativas,
debuxara as cruces do calvario para o seu al-
bum As Cruces de Pedra na Galiza. Sen dubida
sentia un amor especial por unha vilifa na que
a forza do galeguismo era moi notoria e o seu
intimo amigo Carballeira era alcalde dende o
mes de marzo dese ano.

E no veran do 1936 cando Maruja Mallo e
Ferndndez Mezquita viaxan xuntos a Galicia,
probablemente debido a implicaciéon de Ma-
ruja coas Misidns Pedagoxicas e a participacion
de Mezquita noinminente congreso do partido
trotskista, e deciden instalarse en Bueu. A Al-
bertoavilatraelle recordos dun felizveran ante-
rior, e ainda que os venezolanos xa non estan, a
melancolia do mar e renovar o contacto coas
amizades son motivos mais que suficientes pa-
ra facelo regresar. Ese veran do 1936, Johan
Carballeira debe estar ultimando o libro de poe-
mas que levara por titulo Cartafol, de proxima

gado pola Compaiiia Industrial
de Cine Espaiiol (CIFESA) sobre a vida e traballo
da xente do mar, e que elixird Bueu como un
dos puntos centrais do proxecto. Casualidade?
Non parece. Hai un cofiecemento previo entre
Suarez e Alberto e Maruja? Non o sabemos.
Antes de comezar a realizacién do filme, Sua-
rez xa fixera unha serie fotografica sobre o mes-
mo tema, e que titulara da mesma maneira que
o documental: Marifeiros. Os fondos paisaxis-
ticos, habitats humanos, representaciéns de
artes e materiais que tefien que ver coa pesca,
e que aparecen nesta serie, repartense entre

Torrente Ballester coa sua muller Josefina en Bueu. 1933

Alfonso R. Castelao e Carlos Velo
Bueu, Aldan e Rianxo. Do filme Marineiros, que
Suarez remata en Arxentina, non se conserva
ningunha copia. E neste intre cronoléxico, polo
tanto, onde nos topamos con dous fitos artisti-
cos fundamentais d’O Grupo de Bueu: un ca-
derno de debuxos, algins sé apuntes, de Ma-
ruja Mallo (O Caderno de Bueu) e a extraordi-
naria serie fotografica de Jose Suarez (Marifei-
ros). Analizar as posibles influenzas, semellan-
zas, tematicas compartidas, evidentes baixo o
meu punto de vista, exceden o propdsito deste
artigo, mais parece doado compartir que si
houbo unha ollada cémplice deles dous sobre
0 mesmo tema, e un cofiecemento de cada un

deles do que estaba facendo o outro, e que deu
como resultado eses magnificos traballos.

Haberia que engadir unha ultima cuestion a
esta literaria historia d'O Grupo de Bueu: a
mais que probable presenza de Carlos Velo nal-
gun deses verans polos peiraos e areais de Bu-
eu para rodar escenas do seu lendario docu-
mentario Galicia, perdido na sua totalidade
dende 1937 agds algun fragmento, e que rea-
pareceu de forma incrible nun arquivo en Mos-
cu no ano 2010. Impresiona contemplar as re-
cofecibles imaxes do Con do Cabalo, a Pedra
Branca e a Roiba nese documento Unico. Cal
era a relacion e Velo co resto dos integrantes
d’O Grupo? Hai moitos interrogantes ainda por
resolver nesta historia.

O Grupo de Bueu esfarélase de xeito traxico a
partir do golpe militar de xullo do 36. Co vil asa-
sinato do poeta e alcalde Carballeira e o exilio
da maioria dosintegrantes do grupo, asombra,
primeiro do fascismo, e logo dos anos, cubriron
de silencio e esquecemento este esplendoroso
momento de cultura que tivo lugar en Bueu.

Fotograma do filme Galicia de Carlos Velo

